
Nd. 264. Frumvarp
lil laga um hlutafjárframlag og ábyrgð ríkisins fyrir h /f  Skallagrím í Borgarnesi.

Flm.: Bjarni Ásgeirsson, Gunnar Thoroddsen.

1. gr.
Ríkisstjórnin ábyrgist allt að tvö hundruð þúsund króna lán fyrir h /f  Skalla- 

grim í Borgarnesi, til þess að láta smíða skip til flutninga um Faxaflóa, enda sé 
lánið einnig tryggt með 1. veðrétti í skipinu.

2. gr.
Ríkisstjórnin leggur fram % hlutafjár í h /f  Skallagrími, allt að 50 þúsund 

krónur, og er heimilt að skipta framlaginu í jafnar greiðslur, allt að 10 þús. 
kr. á ári, á næstu 5 árum.

3. gr.
Ríkisstjórnin á rétt á að skipa einn mann í stjórn félagsins og annan endur- 

skoðanda þess.

G r e i n  a r g e r ð .

H /f  Skallagrímur i Borgarnesi kevpti fyrir 2 árum gufuskipið „Suðurland“ , 
sem um nokkur ár hefir verið notað til póst-, farþega- og vöruflutninga á milli 
Reykjavíkur og Borgarness, og hefir félagið síðan annazt þessa flutninga. Hafa 
samgöngur þessar og sömuleiðis rekstur fyrirlækisins farið félaginu prýðilega úr 
hendi. Nú er skip þetta orðið gamalt og slitið og verður ekki notað lengur nema 
með svo stórkostlegri viðgerð, að ekkert viðlit er að ráðast í það. Nú hefir félagið 
hafizt handa um útvegun nýs skips til þessara flutninga og þegar fengið tilboð 
um smíði nýs skips, sem bæði væri m jög vandað og á allan hátt sniðið eftir þörfum 
þessarar flutningaleiðar. Skipið kostar samkvæmt tilboðinu 290 þúsund krónur. 
Fjórða hlutann á að greiða fyrirfram, en % á næstu 5 árum með jöfnuin greiðsl- 
um. Auk þess er það gert að skilyrði, að skipið sjálft og ábyrgð ríkisins sé sett 
sem trygging fyrir eftirstöðvum skipverðsins, þar til það er að fullu greitt. En fé- 
lagið treystir sér ekki til áð leggja út i þetta fyrirtæki, nema það hafi tryggt 
sér hlutafé sem svarar helmingi af kaupverði skipsins, eða um 150 þús. krónur. 
Og þar sem héraðsbúar —  eða félagið —  ekki megna að leggja fram meira en 
90— 100 þús. kr., fara þeir fram á, að ríkissjóður leggi til %  hluta, eða 50 
þúsund krónur. Munurinn aðeins sá, að félagið leggur sitt framlag til nú þegar, 
en ríkissjóði er ætlað að leggja sitt framlag til á næstu 5 árum. Þar sem hér er 
um að ræða nauðsynjamál, ekki aðeins eins héraðs, heldur einnig margra annara 
sýslna landsins, virðist mega búast við fullum skilningi háttvirts Alþingis á þvi og 
þeim stuðningi, sem hér er farið fram á.

Nánar í framsögu.


